
Snorri Brend

Eftir ætlan skal henda ment­
anarvikan fara av bakka­
stokki í september mánaði 
í ár.

Ætlanin er, at Brynhild 
kemur at arbeiða 3/4 tíð í 
fýra mánaðir, og verður ar­
beiðsstað hennara á býráðs­
skrivstovuni í Fuglafirði. 

Brynhild Næs Petersen 

er longu farin í starvið. Hon 
kemur at arbeiða tríggjar 
teir fyrstu mánaðirnar við 
fyrireikingum og tilrætta­
legging av mentanarvikuni. 
Og skal so standa fyri vikuni, 
tá hon verður og síðani eina 
viku eftir, at mentanarvikan 
er farin aftur um bak, verður 
sagt úr Fuglafjarðar komm­
una.

snorri@sosialurin.fo

Brynhild skal samskipa 
mentanarvikuna

Vágur: Um góðar fýra mánaðir 
verður jóansøka, og fyrireik­
ingarnar eru so smátt farnar í 
gongd. Í gjárkvøldið varð fundur 
hildin í hesum sambandi.

Klaksvík: Stuðlafelagið hjá 
KÍ – Bláa Bylgjan – hevur 
ognað sær nýggja bláan buss. 
Ætlanin er at gera útferðir 
til útidystirnar í summar.

Sandur: Leygardagin verður 
høvið hjá sandoyingum at royna 
zumba-fitness í Virkinum. Elsa 
Maria Bærentsen skipar fyri.

Fuglafjørður Á fundi í 
mentamálanevndini í Fuglafirði fyrr 
í mánaðinum varð avgerð tikin um 
at seta Brynhild Næs Petersen sum 
samskipara av mentanarvikuna

Viðmerkingar frá 
meiniga manninum 
viga ikki eins nógv 
sum hjá búskapar­
frøðingunum.

Dánjal Viðoy,
Viðareiði
í viðmerking

Fyrireika 
lutaíbúðir 
í Leirvík
Eysturkommuna arbeið­
ir í hesum døgum við 
eini ætlanum um at fara 
undir bygging av luta­
íbúðum á einum øki í 
Leirvík.

Fundur hevur verið 
millum kommununa og 
Húsalánsgrunnin um 
hesa ætlanina. Henda 
ætlanin kann verða 
framd sunnanfyri Gilja­
garð, sum er eitt sambýli, 
ið varð tikið í nýtslu í 
2004.

Á býráðsfundi herfyri 

varð upplýst, at Húsa­
lánsgrunnurin er áhug­
aður í hesi verkætlanini 
og er sinnaður, um 
møguligt at fara í gongd 
við hesa ætlanina 
beinanvegin.

Tá málið hevði verið 
umrøtt á býráðsfund­
inum varð atkvøtt um 
tað, og var tað einmælt 
samtykt at fara í holt 
við tað, saman við Húsa­
lánsgrunninum.

snorri@sosialurin.fo

Ein samtykt í bygdarráðnum 
í Porkeri verður helst væl 
fagnað av teimum sum 
dáma væl at spæla bólt í 
bygdini.

Á seinasta fundi sínum, 
sum varð hildin fyri viku 
síðani, vóru tvey mál til 
viðgerðar, og sum bæði 
høvdu við henda skúlavøllin 
at gera: Fyrra málið var eitt 
tilboð uppá graslíki, og 
seinna málið ein eykajáttan 
til vøllin.

Bygdarráðið samtykti at 
taka við einum tilboði frá 
Ide Møblum, sum ljóðaði 
uppá 268.000 krónur uttan 
meirvirðisgjaldið.

Næsta mál á skránni var 
fíggingin. Samtykt varð við 
fyrstu viðgerð at góðtaka 
eina eykajáttan uppá hesa 
upphæddina. Nú verður 
skipað so fyri, at henda 
upphæddin verður tikin av 
likvidum.

snorri@sosialurin.fo

Fáa nú graslíki á skúlavøllin

kring landið

Sandavágur: Høgni E. Nielsen 
gjørdist um vikuskiftið FM-
vinnari í unglingatalvi, saman 
við Silasi, Janusi og Ragnari. 

SLIT
Myndin talar vist fyri seg – at neyðugt er við 

nýggjum graslíki á vøllin við Porkeris skúla

MENTAN
Brynhild Næs Petersen veit, hvat hon skal gera teir næstu 
fýra mánaðirnar – fram til mentanarvikuna í september


